
পাকে ফেলে অবশেষে ডুবায় তরি কর্ণধার।
(মন সবার) । কেহ আবার ক্রমাগত বলে বলে ভাটিয়ে, অপার সাগরে পড়ে নদীর মুখ ছাড়িয়ে ; সাগরে তরঙ্গ ভারি, স্থির নাহি থাকে তরি, লোণা জলে জীর্ণ করি ডুবায় তরি কর্ণধার।
(मन मदाद्ध ) সাধু মহাজন যত বাদাম তুলে দরিয়ায়, সুবাতাসে চলে তারা, মুখে নামের সারি গায় ; ঠিক না থাকিলে হালি, অমনি নৌকা করে গালি, গুপ্তচড়ায় চােরাবালি, ডুবায় তরি কর্ণধার।
( মন সবার) কাঙ্গাল বলে, কাঙ্গালের পুজিপাট যা ছিল, বারে বারে ডুবে ভাবে সকলই ত খোয়াল ; খাবি-খেয়ে অনেক কাল, আবার তুলে দিলাম পাল, (এবার) সাবধানে ধরা হ’ল বিনয় করি কর্ণধার।
(মন আমার )
প্ৰাতঃকাল পদ্মানদীর বালুকাময় তীরের নিকট দিয়া ভাটীশ্রোতে নীেক চলিতেছে, দাড়ির গানের সঙ্গে সঙ্গে তাল দিয়া দাড় ফেলিতেছে, পশ্চাতে কর্ণধার হা’ল ধরিয়া বসিয়া আছে। নৌকার মধ্যে সাধক প্রবর হরিনাথ সুর সপ্তমে চড়াইয়া বলিতেছেন
“সাবধানে ধরা হ’ল বিনয় করি কর্ণধার।”
আমার ত মনে হইল। আজ সত্যসত্যই ভবনদীর কর্ণধার সাবধানে হাল

		 এই পাতা শেষ সম্পাদিত হয়েছে ১৭:৪০টার সময়, ৬ সেপ্টেম্বর ২০১৬ তারিখে।

